JABATAN AGAMA ISLAM WILAYAH PERSEKUTUAN

TEKS KHUTBAH

Tajuk :

MENCEGAH HIV DAN AIDS TANGGUNGJAWAB UMMAH

Tarikh Dibaca :

16 Rabiulakhir 1441H/
13 Disember 2019M

Disediakan oleh :

Cawangan Khutbah dan Latihan
Bahagian Pengurusan Masjid
Jabatan Agama Islam Wilayah Persekutuan




W2 Khutbah Jumaat Mencegah HIV Dan AIDS Tanggungjawab Ummah

MENCEGAH HIV DAN AIDS TANGGUNGJAWAB UMMAH
13 Disember 2019M/ 16 Rabiulakhir 1441H

° P 1Y P \ 2ot
Zq. ° -,

o3 L ,/,,: cr: 8 39 “4‘5 4 %

-

i ‘j}i,, a:\:; 3 3\ .\;J\, ZLS ;C,L’ a..\a-j':&\ x?\ ] ;j e

70 7 r e 7 24 4 I dd oCw /s w 7

.dﬂ‘c}d‘kf.&baw}wjd\&}-\ﬁu& 3&4
”;’iﬁww, A s 55 :S.w} ,,<;,¢,\ a1y edi e G o ol

€\
‘o
E\

o Gl E4 AT 5 LA KT 4y Kl LA 4

Sidang Jemaah yang dirahmati Allah,

Marilah kita bertagwa kepada Allah SWT dengan melaksanakan segala
suruhan-Nya dan meninggalkan segala larangan-Nya. Mudah-mudahan kita
dibangkitkan bersama golongan yang memperoleh kejayaan hakiki di akhirat
kelak.

Bersempena dengan Hari AIDS Sedunia pada 1 Disember, mimbar pada hari
ini akan membicarakan khutbah yang bertajuk, “Mencegah HIV Dan AIDS

Tanggungjawab Ummah”.

Sidang Jemaah yang berbahagia,

Dalam kita menjalani kehidupan sebagai manusia di atas muka bumi, kita
tidak akan terlepas daripada pelbagai cubaan dan dugaan. Kadang-kadang
kita diuji dengan kesenangan dan nikmat, ada kalanya kita diuji dengan
kesusahan dan musibah. Begitu juga ada dalam kalangan kita diuji dengan
serangan penyakit berbahaya yang melemahkan seperti jangkitan virus HIV
dan penyakit AIDS serta penyakit berbahaya yang lain. Kesemua ujian-ujian
ini menuntut kita agar berfikir dan merenung sejenak tentang hakikat

kekuasaan Allah SWT dalam mengatur kehidupan di dunia ini.

Namun begitu, Allah SWT telah menetapkan sunnahnya iaitu segala musibah
dan bencana yang berlaku kepada manusia adalah akibat keingkaran
mereka dalam melaksanakan segala suruhan dan menghindari larangan
Allah SWT. Justeru, Allah SWT telah memberikan peringatan kepada
manusia supaya jangan sesekali mengundang kebinasaan. Firman Allah

SWT menerusi surah al-Baqarah, ayat 195:

Bermaksud: “Dan belanjakanlah (harta bendamu) di jalan Allah, dan
janganlah kamu sengaja mencampakkan diri kamu ke dalam bahaya
kebinasaan dan berbuat baiklah kerana sesungguhnya Allah mengasihi

orang yang berusaha memperbaiki amalannya.”

Berdasarkan ayat tersebut, kebinasaan itu hakikatnya berpunca dari diri
mereka sendiri yang mengingkari ketetapan Allah SWT. Di sisi yang lain,
Allah SWT memelihara golongan yang berbuat baik dan menuruti segala titah

perintahNya.

Hadirin Jumaat yang dikasihi sekalian,

AIDS ialah sindrom kurang daya tahan penyakit yang disebabkan oleh virus
HIV. la boleh dijangkiti melalui berbagai cara yang melibatkan pemindahan
cecair badan seperti darah, air mani, cecair faraj dan susu ibu. Asalnya
penyakit ini tidak pernah dikenali oleh generasi terdahulu, namun ia mula
dikesan apabila pengambilan dadah berleluasa dan merebak melalui

perkongsian jarum suntikan oleh para penagih.

Gejala penularan virus HIV dan penyakit AIDS terus meningkat disebabkan
perlakuan maksiat seperti seks bebas, hubungan songsang dan luar tabi’i.

Benarlah firman Allah SWT dalam surah al-Rum, ayat 41.:

Bermaksud: “Telah timbul berbagai kerosakan dan bala bencana di darat dan
di laut dengan sebab apa yang telah dilakukan oleh tangan manusia,
(timbulnya yang demikian) kerana Allah hendak merasakan mereka
sebahagian dari balasan perbuatan-perbuatan buruk yang mereka telah

lakukan, supaya mereka kembali (insaf dan bertaubat).”

Menyedari akan hal ini, umat Islam tidak wajar duduk berdiam diri dengan
membiarkan perkara ini berlaku. Kita bertanggungjawab memelihara diri,
keluarga dan masyarakat daripada terjerumus ke lembah kebinasaan ini.
Apalah maknanya kemajuan dan pembangunan yang Kkita capai serta

banggakan andai hidup kita diancam penyakit berjangkit seperti AIDS.

Muslimin yang dirahmati Allah sekalian,
Dalam usaha menangani hal ini, kita tidak mempunyai pilihan selain

mengembalikan semula masyarakat kepada ajaran Islam yang sebenar.

Islam sebagai agama yang membawa rahmah kepada seluruh manusia dan
sekalian alam telah membawa serta membimbing manusia agar menjalani
hidup yang bersih, sihat dan terpelihara. Justeru, Allah SWT telah

memberikan peringatan menerusi surah al-Isra’, ayat 32:

Bermaksud: “Dan janganlah kamu menghampiri zina, sesungguhnya zina itu
adalah satu perbuatan yang keji dan satu jalan yang jahat (yang membawa

kerosakan).”

Demikianlah cara pencegahan yang dianjurkan Islam. Kita perlu beristigamah
menjalani kehidupan sebagai seorang muslim sebenar; menjaga kewarasan
akal dengan tidak mengambil dadah, mengelakkan maksiat serta menjauhi
zina, liwat dan lesbian. Inilah cara yang terbaik untuk melindungi diri dan

masyarakat daripada semua penyakit berbahaya.

Para tetamu Allah yang dirahmati,

Bagi golongan penghidap virus HIV dan penyakit AIDS, jika ia berpunca
daripada kesilapan lalu, ketahuilah bahawa Allah SWT sentiasa membuka
pintu taubatNya dan menawarkan keampunan kepada hamba-hambaNya
yang menyesal dan insaf. Jalanilah hidup dengan menjadi hamba Allah yang

soleh dan bermanfaat kepada ummah.

Manakala bagi mereka yang menjadi mangsa akibat jangkitan, janganlah
berputus asa dengan rahmat Allah SWT. Kita hendaklah bersabar dan redha

serta terus berikhtiar menjalani rawatan. Semoga Allah SWT mengurniakan

kesembuhan dan memelihara zuriat keturunan kita daripada penyakit

berbahaya ini.

Dalam menyantuni golongan penghidap virus HIV dan penyakit AIDS ini,
umat Islam diseru agar melayani mereka dengan penuh kasih sayang.
Mereka juga adalah sebahagian daripada anggota masyarakat kita yang turut
sama perlukan perhatian dan sokongan. Janganlah kita memandang hina,
mencemuh, mencaci dan meminggirkan mereka. Islam mengajar umatnya
agar sentiasa menolong mereka yang mengalami musibah. Imam al-Bukhari
r.h telah meriwayatkan daripada ‘Abdullah bin ‘Umar RAnhuma, bahawa
Rasulullah SAW bersabda:

Bermaksud: “Seorang muslim adalah saudara kepada muslim (lainnya), dia
tidak menzaliminya dan tidak membiarkannya untuk disakiti. Siapa yang
membantu menunaikan hajat saudaranya, Allah akan tunaikan hajatnya. Dan
siapa yang hilangkan satu kesusahan seseorang muslim, maka Allah akan
hilangkan satu kesusahannya daripada kesusahan-kesusahan di hari kiamat.
Dan siapa yang menutup aib seorang muslim, Allah akan tutup aibnya pada

hari kiamat.”

Sidang hadirin yang dikasihi sekalian,
Kesimpulan yang dapat diambil daripada khutbah hari ini ialah:
Pertama: Islam melarang umatnya daripada menjebakkan diri dalam apa jua

bentuk perkara yang mengundang kerosakan dan kebinasaan.

Kedua: Kita semua hendaklah berusaha menjaga diri daripada virus HIV dan
penyakit AIDS dengan menghindari maksiat dan kemungkaran.

Ketiga: Pemimpin dan masyarakat hendaklah bekerjasama dalam
menyantuni serta membantu golongan penghidap virus HIV dan penyakit

AIDS agar mereka dapat menjalani kehidupan yang bermakna.

Marilah sama-sama kita hayati firman Allah SWT dalam surah al-Ra‘d, ayat
11:

Bermaksud : “Bagi tiap-tiap seorang ada malaikat penjaganya silih berganti
dari hadapannya dan dari belakangnya, yang mengawas dan menjaganya
(dari suatu bahaya) dengan perintah Allah. Sesungguhnya Allah tidak
mengubah apa yang ada pada sesuatu kaum sehingga mereka mengubah
apa yang ada pada diri mereka sendiri. Dan apabila Allah menghendaki untuk
menimpakan kepada sesuatu kaum bala bencana (disebabkan kesalahan
mereka sendiri), maka tiada sesiapa pun yang dapat menolak atau menahan
apa yang ditetapkanNya itu, dan tiada sesiapa pun yang dapat menolong dan

melindungi mereka selain daripadaNya.”

